
ah den Meinign nöt z' freundli kemma. Laß 'n

nar schnarrn, wann ar schlaft!"
„Woaßt eh, wia's ausgmacht is worn — alls in

Ehr'n!"
„Ja, vasteht si, woaß i 's und wkar mih eh

danach halln."
Draf sän s' vonand ganga.
In anan Tag draf is z'Brötlstöttn Wochamark.

Da kemman dö zween Manna z'samm.
„Nu, wia ziemt Dih denn?" fragt da Seppbaur.
„So, so," sagt da Hiasmoar, „und wia ziemt

denn Dih?"
„Nu, ah so, so, schlafn kann i gar nöt."
„I ah nöt," moant da oan.
„'s Öffn schmeckt mar ah nöt vo Dein Wei,"

röd da anda.
„Und mir vo den Dein'n nöt."
„Afböttn tuats mar a nöt guat."
„Das is ba da Deinigen ah da Fall."
„Dös machat mar no alls nix," sagt da Sepp¬

baur, „wann nöt dö Deanstleut hintarucks ollweil
d' Köpf z'sammstöckatn und spöttlige Mäula
machatn."
„Das is 's ja, was mar ah z'dumm is," stimmt

da Hiasmoar bei, „abar iatz müaß' mar schon dö
acht Tag umi mach«, das muaß wögn a Bahwirt
sein Faßl Bier gschehgn!"
„Ja freili, dös kinnan mar nöt hintlaffn, da

druck i liaba noh an ötla bleifchware Knon odar
a räuspndürr's Koh abi."

